
«Մուրացկանությամբ և թափառաշրջիկությամբ զբաղվող երեխաների հիմնախնդիրների լուծման ռազմավարությանը և դրանից բխող 2015-2016 թվականների միջոցառումների ցանկին հավանություն տալու մասին» Հայաստանի Հանրապետության կառավարության արձանագրային որոշման նախագծի վերաբերյալ ստացված առաջարկությունների
	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	
	
	
	

	Ազգային անվտանգության խորհուրդ
05.03.2015թ.

ԱԽ-1/104
	Առաջարկություններ և դիտողություններ չկան։
	-
	-

	ՀՀ ֆինանսների նախարարություն

06.03.2015թ.

01/83-1/5273-15
	Առաջարկություններ և դիտողություններ չկան։
	-
	-

	Երևանի քաղաքապետարան

06.03.2015թ.

01/7-11780-հ
	Առաջարկություններ և դիտողություններ չկան։
	-
	-

	ՀՀ աշխատանքի և սոցիալական հարցերին նախարարություն
09.03.2015թ.

ԱԱ/ԳԳ-1-1/1841-15
	1. Որոշման նախագծում «Հաստատել» բառը համարակալել «1.» թվանշանով, իսկ «1.» և «2.» կետերը համապատասխանաբար փոխարինել «ա)» և «բ)» ենթակետերով՝ հաջորդիվ փոխելով նաև հետագա համարակալումները։

2. Նախագծի հավելվածի 1-ի առաջին բաժնի նախավերջին պարբերության վերջին նախադասությունից հանել «ֆոնդերի և» բառերը։

3. Հանել նույն բաժնի վերջին պարբերությունը, քանի որ ռազմավարական նմանատիպ փաստաթղթերում հարկ չկա նշելու պետական կամ ոչ պետական կոնկրետ որևէ մարմինների կամ կառույցների անվանումներ, անհրաժեշտության դեպքում օգտագործվում է «համապատասխան լիազոր մարմնի» հասկացությունը։
4. Նույն հիմնավորմամբ առաջարկվում է հանել հավելված 1-ի 2-րդ բաժնի 3-րդ և 4-րդ պարբերությունները։
5. Նույն բաժնի 2-րդ պարբերությունում «ճյուղային» բառը փոխարինել «ոլորտային» բառով։
6. Համաձայն վերնագրի 2-րդ բաժինը նպատակահարմար է լրացնել ոլորտում միջազգային կառույցների հետ համագործակցության վերաբերյալ համապատասխան տեղեկատվությամբ։
7. Ռազմավարության 3-րդ բաժնի վերջին պարբերությունում, եթե խոսք է գնում սոցիալական ծառայությունների տարածքային գործակալությունների մասին, ապա պետք է նշվի նաև մարզպետարանների համապատասխան բաժինների մասին և որ ավելի կարևոր է խնդրի լուծումը ամբողջ փաստաթղթում պետք է դիտարկել նաև ինտեգրված սոցիալական ծառայությունների ինստիտուտի ներդրման համատեքստում։
8. Հավելված 2-ով հաստատվելիք ցանկը, որը վերաբերում է ռազմավարությունից բխող միջոցառումներին, ունի «Նպատակը», «Ակնկալվող արդյունքը» և «Միջոցառումները» սյունակները, ընդ որում այստեղ թվարկված է 18 նպատակ, այն դեպքում, երբ Ռազմավարության նպատակների վերաբերող 4-րդ բաժնում թվարկված է 5 նպատակ։ Հարկ է նշել, որ ցանկում ներառված նպատակները ավելի շատ միջոցառումներ են, քան նպատակ։ Բացի այդ ակնկալով արդյունքին վերաբերող սյունակը երբեմն լրացված է ոչ թե կոնկրետ ակնկալվող արդյունքով, այլ կրկին՝ նպատակով։ Օր. քննարկվող ցանկի 1-ին, 3-րդ, 11-րդ և 15-րդ տողերում, որպես ակնկալվող արդյունք նշված է «Մուրացկանությամբ և թափառաշրջիկությամբ զբաղվող երեխաների թվաքանակի նվազումը», մինչդեռ դա հստակ նպատակ է, որը և ձևակերպված է ռազմավարության 4-րդ բաժնի 1-ին կետում։ Ելնելով վերոգրյալից, անհրաժեշտ է հնարավորինս հստակեցնել «նպատակ» «արդյունք» և «միջոցառում» սյունակներում ներկայացված ձևակերպումները, դրանք համապատասխանեցնելով սյունակների վերնագրերին։
9. Նախագծի հավելված 2-ի 3-րդ կետի 5-րդ սյունակի առաջին տողում անհրաժեշտ է լրացնել «ՀՀ կրթության և գիտության նախարարություն» բառերը։

10. Հաշվի առնելով «Սոցիալական աջակցության մասին» ՀՀ օրենքի 2-րդ հոդվածի 20-րդ կետը և 4-րդ հոդվածի պահանջները, առաջարկում եմ վերախմբագրել նախագծի հավելված 2-ի 6-րդ կետի նպատակը հետևյալ բովանդակությամբ.

«Մուրացկանությամբ և թափառաշրջիկությամբ զբաղվող երեխաներին և նրանց ընտանիքներին տրամադրվող ծառայություններ բարելավում ու այդ ծառայությունների առավել արդյունավետ կազմակերպում»։

11. Ներկայացված փաստաթուղթն անհրաժեշտ է լրամշակել համապատասխանեցնելով ռազմավարությունների մեթոդական ուղեցույցին։
	1. Ընդունվել է մասնակիորեն։

2. Ընդունվել է։

3. Չի ընդունվել։

4. Չի ընդունվել։

5. Չի ընդունվել։

6. Առաջարկությունը սկզբունքորեն ընդունելի է, և այդ մասին տեղեկություններ արդեն իսկ ներկայացված են 2-րդ գլխում:
7. Ընդունվել է։

8. Ընդունվել է։

9. Ընդունվել է։

10. Ընդունվել է։

11. Ընդունվել է։

	1. Դրույթը խմբագրվել է «Իրավական ակտերի մասին» ՀՀ օրենքի 41-րդ հոդվածի 5-րդ և 6-րդ մասերի պահանջներին համապատասխան։
2. Դրույթը խմբագրվել է։

3. Պարզաբանում
Նկատի ունենալով այն, որ թափառաշրջիկությունը և մուրացկանությունը որպես նեգատիվ սոցիալական երևույթներ՝ իրավական հարթությունում նախ և առաջ որակվում են որպես իրավախախտումներ, իսկ ՀՀ ոստիկանության՝ «Ոստիկանության մասին» ՀՀ օրենքի 2-րդ հոդվածով ամրագրված կարևորագույն  խնդիրներից է իրավախախտումների կանխումը, նախականխումը և խափանումը, կարծում ենք, որ այս ոլորտում շահագրգիռ բոլոր պետական մարմինների շարքում ոստիկանության կենտրոնական դերակատարությունը կասկածից դուրս է: Ահա այս նկատառումներից ելնելով էլ ՀՀ ոստիկանության կառուցվածքում ստեղծվել և հաջողությամբ  գործում  է հատուկ առանձնացված ստորաբաժանում՝ Անչափահասների իրավունքների պաշտպանության և ընտանեկան բռնությունների դեմ պայքարի վարչությունը:
4. Վաղուց արդեն անհերքելի փաստ է, որ թափառաշրջիկությամբ և մուրացկանությամբ զբաղվող երեխաների և հատկապես՝ նրանց ժամանակավոր տեղավորման և սոցիալական խնամքի խնդիրների լուծումը հայտնի չափով իրականություն է դառնում հենց նշված ՀՕՖ-ի, ՄԱԿ-ի մանկական հիմնադրամի ներկայացուցչության, ինչպես նաև՝ «Օրրան» և «Վորլդ Վիժն» ՀԿ-ների անմիջական օգնությամբ և աջակցությամբ: Այս իմաստով՝ նշված կազմակերպությունների գործունեության անվանական հիշատակումը կարծում ենք որևէ կերպ չի ստվերում պետական մարմինների կատարած աշխատանքը:
5. Իրավագիտության ընդհանուր տեսությունից հայտնի է, որ բոլոր իրավաբանական գիտությունները բաժանվում են երեք մեծ խմբերի՝ պատմատեսական, ճյուղային և հատուկ գիտություններ: Այն, որ ՀՀ օրենսդրության ինքնուրույն մաս են կազմում հենց առանձին ճյուղային օրենսդրությունների  (քրեական, վարչական, քաղաքացիական, քրեադատավարական և այլն) նորմերը, կարծում ենք ապացուցման կարիք չունի:   
6. Դրույթը խմբագրվել է։
7. Նախագծում նախատեսվել են համապատասխան դրույթներ:
8. Դրույթները խմբագրվել են։

9. Դրույթը խմբագրվել է։

10. Դրույթը խմբագրվել է։

11. Դրույթը խմբագրվել է

	ՀՀ կրթության և գիտության նախարարություն
10.03.2015թ.

01/15/2416-15
	Առաջարկություններ և դիտողություններ չկան։
	-
	-

	ՀՀ առոջապահության նախարարություն
10.03.2015թ.

ԱՄ/03.2/2571-15
	12. Նախագծով հաստատված հավելված 1-ում անհրաժեշտ է հստակեցնել համարակալումը՝ հիմք ընդունելով «Իրավական ակտերի մասին» ՀՀ օրենքի 41-րդ հոդվածի 4-րդ, 5-րդ և 6-րդ մասերը։
13. Նախագծով հաստատված հավելված 2-ի՝
1) 3-րդ կետի պատասխանատու սյունակից անհրաժեշտ է հանել երկրորդ «նախարարություն» բառը.

2) 6-րդ կետը անհրաժեշտ է խմբագրել, քանի որ «մուրացկանությամբ և թափառաշրջիկությամբ զբաղվող երեխաների կողմնորոշման» նպատակը հստակ չէ և անհասկանալի է, թե ինչ գործողություններ է իր մեջ ներառում.

3) «Նպատակը» և «Միջոցառումները» սյունակների բովանդակությունը համապատասխանեցնելու նպատակով՝ 8-րդ կետի «Նպատակը» սյունակում լրացնել «առողջական խնդիրներ ունեցող մուրացկանությամբ և թափառաշրջիկությամբ զբաղվող երեխաների տվյալների հավաքագրում» բառերը, միևնույն ժամանակ նույն կետի «Միջոցառումները» սյունակը շարադրել հետևյալ խմբագրությամբ. «Միջգերատեսչական աշխատանքյաին խմբի կողմից առողջական խնդիրներ ունեցող մուրացկանությամբ և թափառաշրջիկությամբ զբաղվող երեխաների տվյալների հավաքագրում, կարիքների գնահատում և օրենսդրությամբ սահմանված կարգով պետության կողմից երաշխավորված անվճար բժշկական օգնության և սպասարկման կազմակերպում»։

	12. Ընդունվել է։
13. Ընդունվել է։
1) Ընդունվել է

2) Ընդունվել է

3) Ընդունվել է
	12. Դրույթը խմբագրվել է։
13. Դրույթը խմբագրվել է։

1) Դրույթը խմբագրվել է

2) Դրույթը խմբագրվել է

3) Դրույթը խմբագրվել է

	ՀՀ մշակույթի նախարարություն
11.03.2015թ.

01/3.1/1103-15
	14. Նախագծով ներկայացված միջոցառումների ցանկի 10-րդ կետի «Նպատակը» սյունակի «ապահովում» բառից հետո անհրաժեշտ է ավելացնել «մշակութային և» բառերը, իսկ 14-րդ կետը հանել, քանի որ նախատեսված է 4-րդ կետում։
	14. Ընդունվել է
	14. Դրույթը խմբագրվել է։

	ՀՀ սպորտի և երիտասարդության հարցերի նախարարություն
11.03.20115թ.

15. 1/5.1/327-15
	16. Որոշման նախագծի հավելված 2-ի միջոցառումների ցանկում «Միջոցառումները» սյունակը 3-րդ սյունակից տեղափոխել 1-ին սյունակ (որի դեպքում «Նպատակը» կլինի 2-րդ սյունակ՝ 1-ինի փոխարեն և «Ակնկալվող արդյունքը» 3-րդը՝ 2-րդի փոխարեն, մնացածը ինչպես որ կա)։
17. Միջոցառումների ցանկի 1-ին կետի «Նպատակը» սյունակը «հաշվառում» բառից հետո լրացնել «ըստ բնակավայրերի և համապատասխան տվյալների տրամադրում շահագրգիռ մարմիններին» բառերով։

18. Միջոցառումների ցանկի 10-րդ կետի «Նպատակը» սյունակում «սպորտային» բառը փոխարինել «մարզական» բառով։
	15. Չի ընդունվել է։
16. Ընդունվել է։

17. Ընդունվել է։
	15. Առաջարկությունը բավարար չափով հիմնավորված չէ:
16. Դրույթը խմբագրվել է։

17. Դրությը խմբագրվել է։

	ՀՀ Մարդու իրավունքների պաշտպան
25.03.2015

01/13.5/1554-158
	18. Նախագծի հավելված 2-ի 1-ին կետում սահմանված նպատակներին հասնելու համար առաջարկում եմ միջոցառումների մեջ հստակ սահմանել, թե որտեղ են նախատեսվում ստուգայց-շրջագայությունները, ինչպես նաև սահմանել, ստուգայց-շրջագայությունների պարբերականությունը։
19. Նախագծի հավելված 2-ի 2-րդ կետի ակնկալվող արդյունքում «մոտեցման» բառից հետո լրացնել «մշակում և» բառերը։ Նույն կետի միջոցառումներում «բարձրացնել խնդիրները» բառից հետո ավելացնել «մշակել տեղեկատվության փոխանակման և երեխաների մուրացկանության և թափառաշրջիկության դեպքերի փոխանցման կարգ» արտահայտությունը։
20. Նախագծի հավելված 2-ի 3-րդ կետում որպես նպատակ նշվում է անհատական աշխատանքների կազմակերպումը, սակայն նույն կետի միջոցառումների մեջ որևէ անհատական աշխատանքի չի նախատեսվում։ Առաջարկում եմ հստակորեն նշել, թե ինչ անհատական աշխատանքների մասին է խոսքը և ինչ մասնագետների ներգրավմամբ պետք է իրականացվեն այդ աշխատանքները։
21. Նախագծի հավելված 2-ի 4-րդ կետում որպես նպատակ նշվում է դասընթացների կազմակերպումը, այնինչ վերջինս միջոցառում է։ Գտնում եմ, որ որպես նպատակ պետք է նշել մուրացկանության և թափաշրջիկության, ինչպես նաև դրանց կանխարգելման վերաբերյալ իրազեկման բարձրացումը։ Միևնույն ժամանակ նպատակի մեջ անհրաժեշտ է ավելացնել մուրացկանության և թափառաշրջիկության պատճառով կրթությունից դուրս մնացած երեխաների հայտնաբերումը։ Նույն կետի միջոցառումների մեջ կարելի է նշել՝ դասընթացների անցկացում, խորհրդատվությունների տրամադրում։ Ավելին, 4-րդ կետում նշված պատասխանատուների մեջ առաջարկում եմ նախատեսել նաև ՀՀ կրթության և գիտության նախարարությանը, քանի որ վերջինս ևս պարտավորություններ ունի կրթությունից դուրս մնացած երեխաների հայտնաբերման խնդրում։
22. Նախագծի հավելված 2-ի 5-րդ կետում սահմանված միջոցառումները վերախմբագրել հետևյալ կերպ. «Համատեղ հանդիպումների և քննարկումների կազմակերպում, տեղեկատվության փոխանակում, յուրաքանչյուր դեպքով համագործակցություն»։
23. Նախագծի հավելված 2-ի 6-րդ կետում առաջարկում եմ «կողմնորոշում» բառը փոխարինել «ուղղորդում» բառով (ուղղորդում դեպի կրթական հաստատություններ, սոցիալական ծառայություններ, առողջապահական ծառայություններ, սոցիալ-վերականգնողական հստակ միջոցառումների մշակում)։ Այս դեպքում անհրաժեշտ է, որպես պատասխանատու ավելացնել նաև Երևանի քաղաքապետարանը։
24. Գտնում եմ, որ նախագծի հավելված 2-ի 9-րդ կետը 4-րդ կետի կրկնությունն է, ուստի առաջարկում եմ այդ կետում սահմանված միջոցառումները ներառել նախագծի հավելված 2-ի 4-րդ կետի միջոցառումների մեջ։
25. Առաջարկում եմ նախագծի հավելված 2-ի 10-րդ կետում նպատակից հանել «սպորտային» բառը, քանի որ կան նաև այլ խմբակներ որտեղ երեխաները կարող են ներգրավվել, ինչպես նաև առաջարկում եմ միջոցառումների մեջ հստակեցնել, թե ում հետ պետք է իրականացվեն վերջիններս և ինչ միջոցառումներ են նախատեսվում։
26. Գտնում եմ, որ նախագծի հավելված 2-ի 11-րդ կետը, ըստ էության 5-րդ կետի կրկնությունն է, քանի որ երկուսում էլ նախատեսվում է խնամակալության հանձնաժողովների համագործակցություն ՀՀ ԿԱ ՀՀ ոստիկանության հետ։ Ավելին, միջոցառումների մեջ հստակ նշված չեն, թե ինչ միջոցառումներ պետք է անցկացվեն։ Ուստի, կամ պետք է հստակ տարանջատել նշված կետերը՝ ցույց տալու վերջիններիս տարբերությունները, կամ վերախմբագրել մեկ կետի շրջանակներում։
27. Առաջարկում եմ, կրկնությունից խուսափելու համար, նախագծի հավելված 2-ի 13-րդ կետում սահմանված մուրացիկ և թափառաշրջիկ երեխաների և նրանց ընտանիքների հետ հանդիպումների կազմակերպումը, որպես միջոցառում, տեղափոխել նախագծի հավելված 2-ի 2-րդ կետի միջոցառումների մեջ, ինչպես նաև հստակեցնել հանդիպումների նպատակը։
28. Գտնում եմ, որ նախագծի հավելված 2-ի 14-րդ կետը հավելված 2-ի 4-րդ կետի կրկնությունն է՝ «այցելություն դպրոցներ դասընթացների կազմակերպման նպատակով», բացի այդ, այս կետի նպատակը և միջոցառումները չեն համապատասխանում միմյանց, մասնավորապես՝ միջոցառումների մեջ չի նշվում դասընթացների կազմակերպման, ինչպես նաև այցելությունների պարբերականության մասին։
29. Առաջարկում եմ նախագծի հավելված 2-ի 15-րդ և 16-րդ կետերում հստակեցնել իրականացվելիք միջոցառումները։
30. Նախագծի հավելված 2-ի 17-րդ կետի միջոցառումները վերախմբագրել հետևյալ կերպ. «Սոցիալ-հոգեբանական, կրթական-ուսումնական ծառայությունների տրամադրում, երեխայի հետ մասնագետների կողմից երկարատև աշխատանքների իրականացում»։
31. Ավելին, ներկայումս օրենսդրության մեջ առկա չէ մուրացկանության և թափառաշրջիկության հստակ սահմանում, ինչը արարքը որակելիս կարող է տարաբնույթ մեկնաբանությունների տեղիք տալ։ Ուստի, ելնելով վերոգրյալից, առաջարկում եմ քննարկվող նախագծի շրջանակներում որպես միջոցառում նախատեսել նաև մուրացկանության և թափառաշրջիկության օրեսդրորեն հստակ սահմանում տալը։
	18. Ընդունվել է։

19. Ընդունվել է։
20. Ընդունվել է։

21. Ընդունվել է։

22. Ընդունվել է։

23. Ընդունվել է։

24. Ընդունվել է։

25. Ընդունվել է։
26. Ընդունվել է։

27. Ընդունվել է մասնակի։

28. Ընդունվել է։

29. Ընդունվել է։

30. Ընդունվել է։

31. Թափառաշրջիկությամբ և մուրացկանությամբ զբաղվելու երևույթների սոցիալ-իրավաբանական նկարագիրը մտնում է քրեաբանություն գիտության ուսումնասիրության առարկայի մեջ, ավելին՝ այս երևույթների բովանդակությունը ձևավորվում է մի շարք բաղադրիչների հանրագումարից, հետևաբար օրենսդրորեն հստակ սահմանել այդ երևույթների զուտ օրենսդրական բնորոշումը գրեթե անհնար է։


	18. Դրույթը խմբագրվել է։
19. Դրույթը խմբագրվել է։

20. Դրույթը խմբագրվել է։

21. Դրույթը խմբագրվել է։

22. Դրույթը խմբագրվել է։

23. Դրույթը խմբագրվել է։

24. Դրույթը խմբագրվել է։

25. Դրույթը խմբագրվել է։
26. Դրույթը խմբագրվել է։

27. Հավելված 2-ի 13-րդ կետի «Միջոցառումը» ինքնուրույն միջոցառում է և 2-րդ կետի «Նպատակի» հետ չի առնչվում։  Միաժամանակ, 13-րդ կետի «Միջոցառումը» խմբագրվել է։

28. Դրույթը խմբագրվել է։

29. Դրույթը խմբագրվել է։

30. Դրույթը խմբագրվել է։



	ՀՀ տարածքային կառավարման և արտակարգ իրավիճակների նախարարություն
31.03.2015թ.
11.1/3716-15
	31. Նախագծի վերաբերյալ սկզբունքային դիտողություններ չկան։ Միաժամանակ առաջարկում ենք նախագծի 2-րդ կետով հաստատվող N 2 հավելվածի միջոցառումների ցանկի 5-րդ և 11-րդ կետերը միավորել և խմբագրել մեկ կետում։
	31. Ընդունվել է։
	31. Դրույթը խմբագրվել է։

	ՀՀ արդարադատության նախարարություն

22.04.2015թ.

01/14/4807-15
	32. Նախագծի N 2 հավելվածի 1-ին կետի 3-րդ  սյունակում միջոցառումների ցանկում «համայնքներում» բառն անհրաժեշտ է փոխարինել «վարչական շրջաններում» բառերով՝ նկատի ունենալով «Երևան քաղաքում տեղական ինքնակառավարման մասին» ՀՀ օրենքի 86-րդ հոդվածի դրույթները։

33. Նախագծի N 2 հավելվածի 2-րդ կետի 5-րդ սյունակում «հանձնաժողով», 7-րդ կետի 5-րդ սյունակում «ծառայություններ», 10-րդ կետի 5-րդ սյունակում «ԶԼՄ-ներ», 11-րդ կետի 5-րդ սյունակում «կազմակերպություններ», 14-րդ կետի 5-րդ սյունակում «ծառայություններ», 15-րդ կետի 5-րդ սյունակում «կազմակերպություններ» բառերից հետո անհրաժեշտ է լրացնել «(համաձայնությամբ)» բառը՝ նկատի ունենալով ՀՀ Նախագահի 2007 թվականի հուլիսի 18-ի ՆՀ-174-Ն հրամանագրի պահանջները։
34. Նախագիծն անհրաժեշտ է համապատասխանեցնել Հայաստանի Հանրապետության կառավարության 2015 թվականի հունվարի 22-ի նիստի N 2 արձանագրության 5-րդ կետի պահանջներին, որոնք վերաբերում են հայեցակարգերի, ռազմավարությունների, ծրագրերի կազմման մեթոդական ուղեցույցին։
	32. Ընդունվել է։
33. Ընդունվել է։
34. Ընդունվել է։
	32. Դրույթը խմբագրվել է։
33. Դրույթը խմբագրվել է։
34. Նախագիծը խմբագրվել է։

	ՀՀ Նախագահի աշխատակազմ
02.07.2015թ.

Ղ-1116
	Առաջարկություններ և դիտողություններ չկան։
	
	


ՀՀ ոստիկանություն

